
Pou Piblikasyon Imedya: 20/07/2023 GOUVENE KATHY HOCHUL

DEKLARASYON GOUVENE KATHY HOCHUL SOU REYINYON AVEK PREZIDAN
IZRAYELYEN AN, ISAAC HERZOG

Foto reyinyon Gouvéne a ak Prezidan Herzog disponib isit |la

"Eta New York ak Eta Izrayel la genyen yon lyen ki pa ka brize, epi mwen te fye pou m
reyafime angajman sa a ak Prezidan Izraelyen Isaac Herzog pandan reyinyon nou jodi
a. Mwen te felisite Prezidan Herzog tou pou diskou pwisan li devan Kongre Ameriken
an, kote li te defann vale demokratik nou yo epi mete aksan sou nesesite pou konbat
antisemitis sou tout fom.

Antanke Gouvéne Eta a ki gen pi gwo popilasyon jwif andeyo Eta Izrayél la, mwen santi
yon responsablite solanél pou m pwoteje ak soulve kominote jwif ki dinamik ak divésifye
nan New York yo. Mwen te pataje ak Prezidan Herzog mezi n ap pran nan New York
pou kwape vag antisemitis k ap monte a, an patenarya ak Prezidan Biden, ansanm ak
efd pou repouse mouvman BDS ki danjere a. Nou te diskite sou nesesite pou plis
koperasyon ekonomik ant New York ak Izrayéel, epi nou te angaje nan kontinye
konvésasyon ant New York ak Ministe Ekonomi Izraelyen an.

Pou rezonnen diskou Prezidan Herzog nan Washington D.C. a: li kle ke New York se
iranplasab pou lIzrayel, epi Izrayel iranplasab pou New York."

